
Abstract. Introduction. The history of the peoples of the Eurasian space is reflected, among other 

things, in the works of Western and Russian researchers, which at one time had broad scientific 

significance, and are now becoming even more important. From these works one can learn about the 

course of state administration, public, economic, social phenomena that took place among the 

population of Western Siberia and the Altai Territory of that period. These works present a 

comprehensive history of Turkic peoples, including Kazakhs and their ancestors, who inhabited the 

region from ancient times until the mid – 18th century, as reflected in the European and Russian 

scientific environments. By analyzing such factual data in the mentioned works, the authors have 

drawn attention to the significance of these works in the science of Kazakhstan's history. It looks like 

you're summarizing an article focused on the historical and cultural significance of the West Siberian 

Altai and the role of the Kazakhs in the Middle Zhuz region. Here's a more concise version of the 

aims, methods, results, and conclusions: Research Goals and Objectives. The article aims to assess 

and highlight the contributions of Western and Russian research in understanding the history of the 

West Siberian Altai, particularly regarding the Kazakhs of the Middle Zhuz. It emphasizes the 

importance and novelty of these studies in shedding light on the region's historical significance. 

Results: The studies reveal significant insights into the nomadic lifestyle, agricultural practices, 

metallurgy, military systems, and cultural developments of the region's peoples. A key finding is the 

role of the Great Silk Road in facilitating cultural exchange and enhancing connections between 

Eurasian societies. Conclusion: The works of Western and Russian scholars are crucial to 

understanding the history of Eurasia. They offer valuable insights into the cultures, lifestyles, and 

interactions between the peoples of the region. These studies contribute to ongoing research in the 

ancient history and culture of Eurasia, highlighting the importance of using diverse methods for a 

comprehensive historical analysis. 

Keywords: Altai, Siberia, Miller, Fischer, Radishchev, metallurgy, Irtysh River, century 

Аңдатпа. Кіріспе. Еуразия өңірі түрғындарының тарихы батыс, орыс зерттеушілерінің өз 

кезінде кең ғылыми маңызға ие болған, қазір де келелігі арта түсіп отырған туындыларынан 

сол уақыттағы Батыс Сібір және Алтай өңірі тұрғындары арасында қалыптасқан мемлекеттік 

басқару, қоғамдық, шаруашылықтық, әлеуметтік, құбылыстардың барысын, осы бағыттағы 

нақты деректер негізіндегі орын алған жағдайларды білуге болады. Солардың қатарындағы 

жоғарыда аталған туындыларда кең байтақ Еуразия аңғарын ерте заманнан онсегізінші 

жүзжылдықтың ортасына дейін мекендеп келе жатқан осы өңірдің негізгі тұрғындары, 

солардың қатарында қазақтардың Орта жүзі құрамына кірген жекелеген руларының 

әлеуметтік, шаруашылықтық, тағы да басқа бағыттардағы барша өткен тарихы баяндалған. 

Мақсаты мен міндеттері: Зерттеушілер ХVІІІ ғасырдың екінші жартысында жарияланып, 

бірден тарихи маңыздылығымен ерекшеленген осы кітаптарында өздеріне дейінгі нақты 

тарихи деректерге талдау жасай отыра, бұл туындылардың аталған өңір тұрғындарының 

бірнеше ғасырлық тарихи маңызын айқындауға назар аударды. Сондықтан да осы мақаланың 

да алдына қойылған жоспары – Миллер, Фишер, Радищевтің жоғарыдағы аталған мақсатта 

жазылып, жарық көрген еңбектеріне талдау жасай келе, оларға ғылыми тұрғыда баға беру 

болды. Бұлармен бірге аталған шығармаларда баяндалатын осы өңірді мекендеп келген Орта 

жүзі руларының құрамында болып, өлкенің саяси, әлеуметтік және шаруашылықтық 

тарихында айтарлықтай із қалдырған, сонымен қатар Көшім хандығы тұрғындарының басым 

бөлегін құрап, оның қуаттылығын арттырудағы ерекше орны болған қазақтардың Батыс Сібір, 

Алтай аймағының сол уақыттағы тарихын жасаудағы істеріне баға беру де мақаланы жазудың 

басты міндеттерінің қатарына енді. Нәтижелер. Мақалада ХVІ ғасырдың ортасынан 

ХІХ ғасырдың ортасына дейінгі Еуропа және Ресей тарихшылары, саяхатшылары, 

өлкетанушыларының Еуразия өңірі халықтарының, нақтылап айтқанда Батыс Сібір мен Алтай 

аймағын мекендеген байырғы тұрғындардың тарихы сипатталған. Осылардың қатарындағы 

құрамына қазақ рулары да енген түркілік тұрғындардың тарихына ғылыми негізде 

сипаттамалар жасалды. Осылардың ішінде көне замандардан бастап XVIII ғасырға дейінгі 

тарихы бойынша орта ғасырлардан ХІХ ғасыр ортасына дейінгі еуропа және ресейлік белгілі 

ғалымдар, өлкетанушылардың еңбектеріне қысқаша шолу жасалынып, неміс ғалымдары 

Миллер, Фишер және Ресей зерттеушісі Радищевтің шығармаларына кеңінен талдау берілді. 

Қорытынды. Батыс және орыс зерттеушілерінің еңбектері Еуразияның көне заманнан 

XVIII ғасырға дейінгі тарихын түсінуге үлкен үлес қосты. Олар әртүрлі ғылыми бағыттар 

арқылы Еуразия халықтарының мәдениеті мен тұрмысын, сонымен қатар аймақтық 

байланыстарды зерттеп, айтарлықтай нәтижелерге жетті. 

Түйін сөздер: Батыс Сібір, Алтай, Миллер, Фишер, Радищев, Сібір хандығы, жоңғарлар, 

Тау-кен ісі, Ертіс өзені, ХVІІІ ғасыр 

Аннотация. Введение. История народов евразийского пространства отражена в том числе и в 

трудах западных и русских исследователей, которые в свое время имели широкое научное 

значение, а теперь становятся еще более важными. Из этих трудов можно узнать ход 

государственного управления, общественных, хозяйственных, социальных явлений, имевших 

место среди населения Западной Сибири и Алтайского края того периода. В этих 

произведениях представлена всесторонняя история тюркских народов, в том числе казахов и 

их предков, населявших регион с древних времен, до середины 18 века, отраженная в 

европейской и российской научной среде. Анализируя такие фактические данные в названных 

произведениях, авторы обратили внимание на определение значения указанных произведений 

в науке истории Казахстана. Данный текст представляет собой обзор научных исследований, 

касающихся истории населения Евразийского региона, в частности, Западно-Сибирского 

Алтайского края. Цели и задачи: Авторы статьи стремятся дать научную оценку 

произведениям, опубликованным с целью изучения истории Западно-Сибирского Алтая, 

особенно в контексте нахождения казахов в составе Среднего жуза. Работа ставит задачу 

подчеркивания новизны и значимости этих произведений для изучения истории региона. 

Результаты: Работа исследователей приводит к значимым выводам о жизни народов Евразии. 

В частности, анализируются особенности кочевого образа жизни, развитие сельского 

хозяйства, металлургии, военного дела и культуры. Одним из важных элементов является 

исследование Великого Шелкового пути, который способствовал обмену культурами и 

укреплению связей между народами региона. Вывод: Труды западных и российских 

исследователей сыграли ключевую роль в понимании истории Евразии, освещая культуру и 

быт народов, а также взаимодействие между регионами. Результаты этих исследований 

продолжают оставаться важным вкладом в науку о древней истории и культуре Евразии. Этот 

обзор подчеркивает важность комплексного подхода в исследовании истории, применяя 

различные методы для более полного и глубокого анализа прошлых эпох. 

Ключевые слова: Западный Сибир, Алтай, Миллер, Фишер, Радищев, Сибирское ханство, 

джунгары, Горное дело, река Иртыш, ХVІІІ век 

Кіріспе 

Тақырып өз кезінде кең ғылыми маңызға ие болған, қазір де келелігі арта түсіп отырған 

туындыларынан сол кезеңдегі Батыс Сібір және Алтай өңірі тұрғындары арасында 

қалыптасқан мемлекеттік басқару, қоғамдық, шаруашылықтық, әлеуметтік, құбылыстардың 

барысын, осы бағыттағы нақты жағдайларды білуге болады. 

Егер де жоғарыдағы авторлардың еңбектеріндегі баяндалған нақты тарихи деректердің 

мазмұндарын саралайтын болсақ, бұл шығармалардың негізгі тарауларында ХVІІІ ғасырдың 

басына дейінгі Батыс Сібір, Алтай өңірін мекен еткен халықтардың, солардың ішінде осы 

жерлерде саяси,шаруашылықтық, сыртқы қатынастарда үлкен ықпалдылық жағдайға ие 

болған жаотылай көшпелі өмір салтын ұстанған, құрамында қазақтардың Орта жүзі рулары 

басымдық танытқан Сібір хандығының тарихынан молынан тың деректер келтіріледі. 

Мақалада бұл айтылғандармен бірге Еуропа және ресей зерттеушілері тарапынан 

Еуразия аңғарына орналасқан қазіргі қазақ жерінің табиғатын, жергілікті тұрғындардың 

мәдениеті, тұрмысы, салт-дәстүрлері мен шаруашылық жағдайларымен танысуға деген 

ұмтылыстың мақсаттары да баяндалған. Солардың қатарындағы маңыздысы, көптеген 

жерлерді өзіне қоса отыра, ықпалы әлемнің сол уақыттағы бірнеше құрлықтары жерлеріне 

тараған Шыңғысқанның көшпелі империясы және оның заңды мұрагері саналып келгендердің 

қатарындағы Сібір хандығының өздеріне дейінгі тарихының толығынан белгісіз болып 

келгендеріне орай, осы мемлекеттің өткеніне талдау жасап, Еуропа жұртшылығына таныстыру 

Еуропа, Ресейдің ХVІІІ–ХІХ ғасырлар көлеміндегі негізгі жоспарларына айналғандығын 

көрсету де жазудың негізгі мақсаты болып табылды. 

Осындай мақсаттағы Еуразия аймағы тұрғындары, соның ішінде бүгінгі уақыттағы Қазақ 

жеріне мақсатты негіздегі саяхаттар жасау осындай әлемдік деңгейдегі халықаралық 

қатынастардың орнай бастауына байланысты онүшінші жүзжылдықтан бастау алды. 

Осы жүзжылдықтың бірінші жартысында Алтын Орда мемлекетіне арнайы тапсырмамен 

сапар шеккен Батыс Еуропалық дін қайратерлері тұңғыш рет Қазақ даласында болып, негізгі 

тапсырмаларынорындаумен бірге жергілікті тұрғындардың, олардың кәсіптері, сенімдері мен 

шаруашылықтары, өлкенің табиғат жағдайлары туралы маңызды жазба деректер дайындап, 

жариялады. 

Бұл алғашқы сапардан кейінгі мерзімдерде бұрын өздеріне жеткілікті тұрғыда болып 

келген Орталық Азия өңіріне, соның ішінде қазақ даласында әр түрлі мақсаттағы шетелдік 

зерттеушіледің одан ары болулары молая түсті. 

Егер де жүйелі тұрғыда тоқталатын болсақ, олардың қатарында ХVІ ғасырда өмір сүріп, 

құнды тарихи кітаптар шығарған Қасиетті Рим империясының дипломаты, тарихшы, 

саясаткер Сигизмунд (Зигмунд) фон Герберштейнді ерекше атап кетуге болады.Оның негізгі 

шығармасы 1549 жазылып, жарық көрген «Запи́ски о Моско́вии» атты кітабына бүрын Еуропа 

жұртшылығына толық таныс болмаған қазақ даласы, оны мекендеген ру, тайпалар одағы, 

алғашқы мемлекеттік бірлестіктер туралы бағалы деректер (Герберштейнь, 1884: 343) 

келтірілген. 

ХVІІІ ғасырдан бастап жергілікті қазақтардың жан-жақты тарихына арналған жазбаша 

шығармалар молайып, авторлардың бұл туындыларымен Еуропа, Ресей оқырмандарының 

танысуына мүмкіндік туды. Осылар арқылы сол мерзімдержегі Еуразия аңғарының 

орталығындағы кең байтақ өңірді тарихи ата қоныстары еткен қазақ руларының жан-жақты 

тарихы шет елдерге белгілі бола бастады. 

Мысалы, ХVІІІ ғасырдың басында Қазақстанның шығыс аймағында болған И.И. Гмелин 

де қазақтар туралы (Перевод с предисловия, 1749: 5–28), – көптеген мысалдар жазады. 

ХVІІІ ғасырдың екінші жартысында қазақ даласында болған зерттеушілер мен 

саяхатшылардың қатарына гректік саяхатшы Христофор Барданесті жатқызуға болды. 

Аталған еңбек XYIII ғасырдың екінші жартысындағы қазақ даласына жасаған сапары құнды 

(Фальк, 1771: 18), – анықтама береді. 

Қазақстанының шығысы, Алтай өңірі қазақтарының ХVІІІ ғасырдың соңына дейінгі 

тарихын зерттеумен орыс және швед зерттеушісі, натуралист және ботаник Иоганн Петер 

Фальк те шұғылданып, бұл тақырыпқа арналған еңбек жазып, шығарды (Записки путешествия 

Академика Фалька, 1824: 40). 

 

Материалдар мен әдістер 

Қазақ халқының осы кезеңдегі тарихын талдап, жариялауға таға да басқа еуропалық, 

ресей зерттеушілері, өлке танушылары қызығушылық танытты. Атап айтқанда бұл тақырыпқа 

неміс зерттеушісі Карл Риттер (География страны, 1859: 129–131), Н.Я. Бичурин 

(Историческое обозрение, 1854: 55–56), (Описание Джунгарии и Восточного Туркистана, 

1829: 144–145)., Александр Гумбольт (Гумбольдт, 1857: 22), неміс ғалымы К. Ледебур 

(Путешествие по Алтайским горам и предгорьям Алтая, 1829: 36), венгрлік шығыстанушы                                    

А. Вамбери (Вамбери, 1868: 273) өз шығармаларын арнады. 

Қазақ жері және оның байырғы түрғындарының көпбағытты тарихына арналған еуропа 

және ресей ғалымдары, өлкетанушыларының мақалалары мен шолулары ХІХ ғ. бірінші 

жартысында Санкт-Петербург қаласында шығарылып келген «Сибирский вестник», және 

«Азиятский вестник» журналы сандарында да жарияланып келді. Мысалы, «Сибирский 

вестник» журналының 1818 жылғы санының екінші бөлігінде «О Сибирских древних 

курганах» деген шолу жарияланып, онды Қазақстанның шығыс өңірінен табылған «Көне чуд 

кен орындары туралы баяндалған» (Спасский, 1818: 20). 

Ал, 1826 жылғы «Азиатский вестник» атты басылымның 9 және 10 кітапшаларында 

еуропалық зерттеушілер Г. Лебедур, Мейер және Бунгенің Сібірдегі Алтай таулары мен 

Қырғыз-қайсақ даласының бір бөлегіне жасаған сапарының қорытындысы (Ахиатский 

вестник, 1826: 131) жарық көрген. 

«Азиатский вестник» журналының 1826 жылдың сәуір айындағы санында                                   

«Киргиз-кайсаки» деген көлемді шолу беріліп, ХVІІІ ғасырдың соңы – ХІХ ғасырдың 

басындағы олардың шығу тегі, тілдері мен көрші халықтармен қатынастары туралы 

мәліметтер (Азиатский вестник, 1826: 369–370), – келтірілген. 

Батыс және орыс зерттеушілері еңбектерінде кең байтақ Еуразия аңғарын ерте заманнан 

онсегізінші жүзжылдықтың ортасына дейін мекендеп келе жатқан осы өңірдің негізгі 

тұрғындары, солардың қатарында қазақтардың әлеуметтік-экономикалық шаруашылық 

бағыттағы өмір тіршілігі баяндалған зерттеулер нысанаға алынды. Еуразия өңірі 

тұрғындарының тарихын зерттеу үшін көптеген әдістер қолданылған. Батыс және орыс 

зерттеушілері XVIII ғасырға дейінгі кезеңде Еуразияның көне тарихы мен мәдениетін түрлі 

тәсілдермен зерттеді. Олардың зерттеу әдістері түрлі кезеңдер мен тарихи жағдайларға 

байланысты әр түрлі болды. Этнографиялық әдістер, Картографиялық әдістер, салыстырмалы 

әдістер, құжаттар мен матиралдарды талдау, саралау, сараптамалық талдау жасау.                                    

Осы әдістерді қолдана отырып, батыс және орыс зерттеушілері Еуразияның көне тарихын, 

оның тұрғындарының мәдениетін, әлеуметтік құрылымын және этникалық құрамын түсінуге 

тырысты. Әрбір әдіс өзінің ерекшеліктері мен кемшіліктері бар, сондықтан оларды кешенді 

түрде қолдану маңызды. Еуразия өңірі тұрғындарының тарихы мен мәдениетін зерттеу 

барысында батыс және орыс зерттеушілерінің шығармаларын талдау ерекше маңызға ие. 

Міне сондықтан да, бұл мақалада ХVІІІ ғасыр мерзіміндегі Батыс Сібір, соның ішінде 

қазақтардың Орта жүзі руларының төл мекені болып келген Алтай өңірінде болып, жергілікті 

тұрғындар тарихынан әр бағыттағы құнды жазба деректер қалдырған бірнеше ауропалық, 

ресейлік зерттеушілердің шығармаларына талдау жасалады. 

Зерттеу жұмысы барысында тарихи материалдарды жинақтау, жүйелеу, топтастыру, 

сипаттаумен қатар салыстырмалы әдістер қолданылды. Ғылыми жұмыста қaлыптасқан 

тарихнамада шынайылыққа жетелеудің кешенділік, сұрыптау әдістері пайдаланылды. Тарихи 

принциппен қарауға мейлінше талпыныс жасалды. 

 

Талқылау 

ХVІІІ жүзжылдықтың келесі бөлегінен аталған мерзімдегі танымал немістік және 

ресейлік зерттеушілер (Миллер, Фишер, Радищев) үздіксіз атқарылған жұмыстарының 

қорытындысында Орыс патшалығын біртіндеп мойындай бастаған барша Сібір 

халықтарының өткенін, сол мерзімдегі жағдайларын баяндайтын кітаптарын шығарды. 

Аталған тарихи еңбектер бүгінгі күнге дейінгі көрсетілген өлкенің жан-жақты тарихын 

қарастырып, қазіргі уақытқа дейін келелігі ескірмеген шығармалар болып отыр. Бұл 

туындыларда Еуропа елдері мен Ресейліктерге жоғарыдағы өңірлерді ерте уақыттан ата-

қоныстарына айналдырған тұрғылықты халықтардың, солардың құрамындағы қазақтардың 

Орта жүзі руларының онсегізінші жүзжылдыққа дейінгі көпсалалы өткенінінен мәліметтер 

беріледі. Атап айтқанда, сол мерзімдегі еуропалық ғылыми ортаға белгілі болған еуропалық 

зерттеуші, алайда Ресейде қызмет етіп, үлкен ғылыми туындылар жазған ресейлік 

императорлық Ғылым академиясының академигі Миллер Герхард Фридрих (1705–1783 жж.) 

өзінің көптеген шығармаларының ішіндегі маңыздысы – ХVІІІ ғасырдың екінші жартысында 

өз уақытында әлемнің көптеген тілдерінде қайтадан шығарылған бесжүз беттен асатын тарихи 

кітабында (Миллер, 1750: 510) ұзақ жылдар бойы жинаған құнды жазба мәліметтерге талдау 

жасай отыра, Сібірдің батыс аймағының, соның ішінде Алтай өңірінің ерте кезеңнен 

басталатын өткенін зерделеп, осы өңірлерді ата қоныстары етіп келген халықтардың шығу 

тегі, шаруашылықтары, мемлекеттік құрылымдары, тағы да басқаларға ғылыми сипаттама 

жасап, баға берген. Аталған кітабында зерттеуші «Сібірдегі бірінші және ең басты халық 

Тобыл, Ертіс, Обь және Енисей маңайын және осы өзендерден бастау алатын даланы 

мекендейтін татарлар» (Миллер, 1750: 12), – деген қорытынды жасайды. Ғалымның осы 

шығармасындағы баяндаған ұсыныстары негізінде бұл өңірлерді мекендеп келе жатқан шығу 

тектері тамырлас халықтарын «татар» деген жиынтық есіммен атаған. Бұдан кейін ол: 

«Қырғыздар деп аталатын халық Енисейдің жоғары ағысы арқылы Ішкі Сібірді мекендейді. 

Қырғыздардың бұрынғы қоныс еткен жерлеріне келетін болсақ, Ресей билігі кезіндегі 

жерлерінен айырмашылығы мол. Әбілғазы олардың жерлері оған 1. Көкмұран, 2. Онмұран,                                        

3. Қараүйсін, 4.Себикан, 5. Икран-Мұран, 6. Ақмұран, 7, Цағанмүран, 8. Ходвамұран деп 

аталатын сегіз өзен келіп құятын Икар немесе Икран-Мұран өзенінен алыс емес жерлер» 

(Азиатский вестник, издаваемый Григорием Спасским, 1826: 369–370), - деген қорытынды 

жасай отыра, баяндалған мерзімдегі батыс Сібірдің қиыр шетін мекендеп келе жатқан түркі 

текетес тұрғындардың тарихи жерлеріне де талдау жасайды. Зерттеуші осы жазба 

туындысында: Тобольскіде болғанымда маған суреттері нашар «Тобольскіде болғанымда 

маған суреттері нашар орыс тілінде жазылған қағазды көрсетті. Онда Ишим (Есіл) өзені 

маңайындағы Он-Сом ханның иелігіне қараған Ертіс өзеніне құятын Красный яр жар 

(Татарлар Қызыл жар деп атайды) өзені бойында үш жағынан дуалмен қоршалған Қызыл тура 

деп аталған оның астаналық қаласы негізделген. Оның қазіргі атауы Ертіс деген ұғымна 

тарайтын Иртышак болған деп жазылған» (Миллер, 1750: 39), - деген мазмұндағы қорытынды 

жасап, аталған тарихи құрылыстың негізделу жолын жазған. Аталған тақырыпты жалғастыра 

келе автор: «Монғол ханы немесе патшасы Шыңғыс Бухарияны өз билігіне алды,                                                    

ал Касак ордасының, немесе қазіргі күнгі атауы Қырғыз-Қасақтардың ханзадасы,                                                              

Мамық-ханның ұлы Тайбұға одан Ертіс, Тобыл, Ишим мен Тура өзендері маңайындағы 

жерлерге иелік етуді сұрады және оған рұқсат алды, өзінің ұрпақтарына мұраға қалдырды» 

(Миллер, 1750: 41), - деген сипаттама жасап, Алтын Орда мемлекеті тарауынан бастау алатын 

жаңа хандықтың одан арғы істеріне талдау жасаған. 

«Жоғарыда аталған Тайбұға. Алайда ол, - деген сипаттама жасайды Миллер, – Ишим 

өңіріне билік еткен Онханның немесе Қырғыз – Қасақ ханы Мамықтың ұлы болды ма, оны 

анықтау мүмкін емес. 

Көшім өзінің көптеген адамдарымен Сібірге келіп, маңайындағы барлық жерлерге иелік 

ету арқылы хан болуға танылып, сол жерлерге иелік ете бастады. Ұлы Шыңғысханнан тараған 

Көшімханның және оның бабаларының шығу тегі туралы Әбілғазыдан қарау керек, алайда 

оның шығармаларын француз тіліне аударғанда жекелеген есімдер татарша оқып, айтылатын 

нұсқалары ескерілмей, дұрыс жазылмаған. Тобольскідегі Бұхарадан келген бір діни адам 

Абылғазының Татар тіліндегі қолжазба кітабынан родословияны төмендегідей мазмұнда 

аударды: Шыңғысханның баласы Жошы, ал оның ұлы Шейбани хан Бұхарада билік еткен 

және мұсылман дінін қабылдаған; оның ұлы Батур хан, оның ұлы Жуши хан, оның ұлы 

Бадыкүль, оның ұлы Мунға темір, оның ұлы Беконди оғлан, оның ұлы Әли оғлан, оның ұлы 

Альцимет хан. Алцимет ханның екіұлы болған, біреуі Ибақ келесісі Мамут хан. Мамуттың 

ұлы Мұртаза, ал оның ұлы Көшім хан. Бұдан кейін Әбілғазы Көшім ханның мемлекетті 

басқарған кезі туралы жазады. Атап айтқанда, Әбілғазының дерегіне орй ол Сібірде 40 жыл 

билік құрған, мемлекетке билік жасауы 1595 жылға дейін жеткен» (Миллер, 1750: 4–5, 51). 

 

Нәтижесі 

Тарихи шындыққа сай пайдаланылған мағлұматтары негізінде зерттеуші Оңтүстік 

Сібірді мекендеп келген халықтардың басым бөлегі қазақ рулары өкілдері болған Көшім 

мемлекетінің ХҮІ ғасырдағы өткенінен құнды мысалдар келтіреді. Сонымен қатар 

өлкетанушының: «Олар (Төленгіттер, – Ғ.Қ.) Қалмақтар Монғол Алтын ханы мен ғана емес, 

қазір Қырғыз-қазақтар деп аталатын Қазақ Ордасымен де соғыс жағдайында. Мұнымен бірге 

өздерінің ішінде де бірліктері жоқ» (Миллер, 1750: 141–415), - деген тұжырымы оналтыншы 

жүзжылдықтың бірінші жартысындағы орын алған екі хандық арасындағы өзара байланыстың 

нақты жағдайларын паш етеді. 

Сібірдің, соның ішінде Алтай өңірінің онсегізінші жүзжылдықтың басына дейінгі өткен 

кезеңін зерттеумен осы мерзімдегі бұл өңірде болып, оның табиғаты, жер жағдайы, жергілікті 

тұрғындарының тұрмыстарымен барынша танысып, қорытындысын алдымен неміс, одан ары 

орыс тілінде жариялаған тарихшы, өлкетанушы сол уақыттағы Еуропа мен Ресей қоғамына 

белгілі болған неміс зерттеушісі Иоганн Эбергард Фишер (1697–1771) болды. Ол өзінің бұл 

туындысында ғылыми ортаға аса құнды деректері арқылы аталған өңірдегі жергілікті 

тұрғындар, солардың негізін құраған түркі тайпалары, олардың мемлекеттік бірлестіктері, 

тағы да басқалары туралы туралы деректер жеткізеді. Осылардың ішіндегі құндысы Сібірдің 

оңтүстік-батыс және Алтайдың оңтүстік жерлерін ата қоныстары еткен қазақтардың Орта жүзі 

руларына сипаттама береді. Оның баяндауынша «Барлық осы аймақтағы жерлердегі байырғы 

тұрғындардың көпшілігінің сенімдерінде пұтқа табынушылық басым. Бұл өңірлерді қоныс 

еткен әр түрлі халықтардың күнделікті тұрмыс-тіршіліктері, сенімдері, тілдері мен сыртқы 

бет-пішіндері ұқсас; солардың қатарындағы барлығына ортақ құбылыс-біраздаған пұтқа 

табынудан христиан дінін қабылдаған татарларды есепке алмағанда еш біреуі де егіншілікпен 

айналыспайды. Сібірдегі көне тұрғындардың қатарына Қара-Қытайлар мен Қырғыздар 

жатады; соңғысының көптеген наразылықтары әлі ұмытылған жоқ» (Фишер, 1866: 8). 

Осындай қорытындылары бойынша зерттеуші өңірді мекен еткен қазақ руларының патшалық 

отарлауды бірден мойындамағандығынан мысалдар келтіреді. Өз ойын жалғастыра отыра 

Фишер: «Қоныс аударып келген барлық Орда тұрғындарына бірден «Қырғыз» деген атау 

берілді деп есептеу дұрыс емес. Олар да тағы да басқа монғол халықтары сияқты жағдайға 

ұшырап, кейбіреулері бұрынғы мекендерінде қалды, ал, келесілері бір-бірлерінен алыс, жаңа 

жерлерге орналасты. Оған мысал, бұрынғы қоныстарынан ажырап, есімдері ұмытылып, 

батыста өзбектер арасына, ал шығыста Леаотонг провинциясынан жоғары өңірдегі Сира 

өзеніне келіп орналасқан наймандар болып табылады. Егер де қырғыздарға ерекше тоқтайтын 

болсақ, Әбілғазының жазуынша, олардың кейбіреулері өзбектердің арасына орналасқан» 

(Фишер, 1866: 57), - деген қорытындылауы арқылы осы өңірдегі сол мерзімдегі санының 

молдығымен ерекшеленген қазақтардың аталған руына арналған маңызды сипаттама 

жасайды. 

Зерттеушінің одан кейінгі баяндауынша: «Қазақ ордасы, және Сырт өзенінің жоғары 

ағысын қоныс еткен олардың көршілері Бұрыттар да Қырғыздар деп аталады. Осыдан барып, 

кейбір нақты дәлелдердің негізінде «Қырғыздар» деп аталатын халықтардың барлығы шығу 

тегі ортақ деген пікірге келемін, солардың ішіндегі бұрыт қырғыздары мен өздерінің                                  

көршілері – Қырғыз – Козактармен ешқандай даусыз бір халықты құрайды және олардың екеуі 

де өзінің ағасы Батый ханнан үлес алған Шейбан-ханның ұлысының мұрагерлері»                                                    

(Фишер, 1866: 59), - делінген қорытынды бағаның ғылыми келелігі үлкен екендігі анық. 

зерттеуші осы шығармасында: «...менің пікірімше, «Козак», ұғымы бір халықтың атауын 

бермейді, адамның тұрмыс жағдайын білдіреді. Бұл ұғымның татар тіліндегі мағынасы – 

жанұясы немесе тұрақты мекені жоқ адам. Міне, осыдан барып, мұндай адамдар көптеген 

істерге баруға мүдделі, солардың ішінде өздерінің жоғалтатын ештеңелері болмағандықтан 

және жанұяларының жағдайын ойламайтындықтан, осындай істері арқылы батылдығымен 

белгілі болған олар тонаушылық пен жаугершілікке бейім және бұйырық берілген әрбір 

жорыққа, әрекетке дайын болады. Мұндай ұғым жаугершілікке бейім, тынышсыз Қазақ 

ордасының істеріне дәл келеді, міне осылай, олар өздерінің жаугершіліктері, жорықтары 

арқылы әрқашан басқа халықтардан асып түскен болар, сондықтан да бұл атау тағы да басқа 

татар халықтарына берілген болар» (Фишер, 1866: 60), - дей келе өзінің тұжырымын баян 

еткен. «Қыпшақ» есімі осы өңірдегі бірнене байырғы тұрғындарда кездеседі. Аталған 

анықтама ертеден бері пайдаланылып келеді. Орта ғасырлық шығыстық тарихшы 

Әбілғазының айқындауынша бүдан бірнеше ғасырдан бұрын белгілі. Оттаман түріктері 

билеушілері арасында аталған анықтама жоғары дәреже деп бағаланады» (Фишер, 1866: 62), - 

деген мазмұндағы анықтамасы да жоғарыдағы көрсетілген ру есімінің түркілік тұрғындар 

арасында кеңінен белгілі болғандығын көрсетеді. 

Зерттеуші бұл айтылғандармен қатар онжетінші жүзжылдықтың басындағы қалыптасқан 

қазақ-қалмақ байланыстары және осы мерзімдегі Ресей патшалығының жүргізген саясатына 

жаңа жазба мағлұматтар арқылы да сипаттама жасаған. Аталған орын алған жағдайлар туралы 

Фишер: «Насонов қайтып келген соң Тобол воеводасына өзіне тапсырылған істер туралы, атап 

айтқанда, 1643 жылы Қонтайшыға өзара орын алған келіспеушіліктер, соның ішінде 

Қырғыздардан өз жерін қорғаудың жолдары және оны бар күштерімен қорғаудың қажеттігі 

көрсетілген сенім хатын жеткізу туралы мәлімдеме жасады. Алайда, хатты жеткізуші 

Григорий Ильин Қоңтайшыны Қырғыз-Қайсақтарға қарсы жорықта болғандықтан өзінің 

Ургасында («Урга» татар және монғол тілдерінде «Ханның Ұлысы» деген мағына береді) 

кездестіре алмай, елшіні оның бас әйелі Дара Уба Залча, Тайша Урлука (қызы) қабылдап, екі 

орам матадан тұратын оның силықтарын алды» (Фишер, 1866: 442), - деген сипаттама береді. 

Талдама берілген мерзімдегі Батыр хан билік еткен Қалмақ хандығы мен Есім,                                             

одан ары оның мұрагері Жәңгір басында болған Қазақ мемлекеті арасындағы шиеленісті 

оқиғалардың себептері және оның барысын сол уақыттағы әртүрлі жазба деректерді орнымен 

пайдалана отыра щеберлікпен жариялай білген. «Басында баяндалған, - деп жазады                                                    

ғалым, – Қырғыз хандығы, немесе басқа мәліметтерде «түркістандықтар» деген есім алған 

«Қырғыз-қайсақтарға» қарсы жоңғарлардың шабуылына тоқтайтын болсақ, қалмақ билеушісі 

Батур 1635 жылы «Түркістан билеушісі» Есім ханға қарсы шапқыншылық жасады. 

Осы Хан Есімнен Абулғазы жеке басына қатер төнгенде өзін қорғау үшін оған көшіп 

баруды сұраған. Есімнің мұрагері сұлтан Жәңгір бұл шайқаста «Қырғыз-Қайсақ» қолына 

жетекшілік етті, бірақ та байқамай кездейсоқта жоңғарлардың қамауына ұшырады. 

Алайда, нақты себептері анықталмаған оқиғалар нәтижесінде қамаудан азат болып, 

өзінің жоңғарлармен күресін одан ары жалғастырды. Осындай себептерден барып Жоңғар 

ханы Батыыр онжетінші жүзжылдықтың қырықүщінщі жылы жақтастарының қолдауына 

сүйене отыра, 50000-нан астам әскер дайындап, 10000-дейін жасақ құрып үлгерген Алатау 

қырғыздары мен Тоқыман өңірі тұрғындарын өзіне қаратты. Тура осы мерзімде Сұлтан 

Жангир өзінің бар мүмкіндігінше 600-сәл ғана артық қол дайындай алды және осы әскерлерді 

шеберлікпен оргаластыра отыра, олардың бір бөлегін қарсы тау сайдың тура ортасына 

қалдырып, ұзын орлар қазып, жауды көрінбей қарсы алуды шешті. Қолының келесі бөлегімен 

жоңғар әскерлері терең сайлар арқылы шығуға деген қимылдарын тосу мақсатымен биік тау 

басына барып, бекінді. 

Одан кейінгі жағдай Жангирдың жоспарлауымен ұласты. Жоңғар басшысы 

батырлықпен қарсылық көрсетіп жатқан қарсыласына қарай бар күштерімен ұмтылды.                                              

Тура сол уақытта осындай жағдайды күткендей, Қазақ ханы қарсыласының артқы жағына лап 

қойып, қолдарындағы мылтықтарымен толассыз атқылап, қарсыласы көптеген адамдарынан 

айырылды.Жағдайдың осындай шешуші сәтінде Татар қолбасы Жалантос 20000 әскермен 

жоңғарлардың келесі жағынан шығып үлгерді. Осындай күтпеген оқиға Жоңғар билеушісін 

састырып, ол жаңа келетін шығыннан сескеніп, әскерін кері алып кетуге мәжбүр етті. Алайда 

ол өзімен бірге алғашқы мерзімде қолдарына түскен қарсы жақ әскерлерін бірге алып кетті. 

Бұл шайқаста Жоңғар билеушісіне әкесі Гузихпн Коконор (Көк көл) өңірінде және келесі 

жақтас ордадан екі билеуші, есімдері-Өшурту мен Абылай тайша ықпалдастық жасады. 

Орналасқан қонысын тастап кетерде «Тайша Учурту» қалмақ билеушісінің қызымен бас 

қосып, Нор-Зайсанның маңайына келіп, қоныс тепті. Келесі «Тайша Абылай» бүгінгі уақытқа 

дейін өзінің бастамасымен негізі қаланған, кейін қиратылып, басты құрылыстары сақталынып 

қалған Ертіс өзені бойындағы діни сиыну орнын қоныс етіп келді. 

Жоңғар билеушісі олардан кейінгі тайшаны (Күнделен) жақтасы етуге барынша 

ұмтылды және оған Қырғыз хандығына қарсы соғысқа бірге қатысуды ұсынды; біреқ та                                        

Тайша Күнделен «баласының сұлтан Жәңгірмен жақсы қатынаста сондықтан да оны 

құрметтейтіндігін Қоңтайшының есіне салып, оның өтінішін орындай алмайтындығын 

білдірді» (Фишер, 1866: 444–445). Ал, соңғысының: «Қонтайшы Батыр Орыс Патшасына ұзақ 

ғұмыр сұрайды.Одан соң, менің айтарым, «Бүгінгі уақытқа дейін менің денсаулығым жақсы, 

Біз бір-бірімізге елшіліктер жібереміз: Біздің Қырғыздар сіздердің адамдарыңа шабуыл 

жасауда, ал сіздердің адамдарыңызда да Қырғыздарға жорық жасауда. Өзара бейбіт жағдайда 

өмір сүретін халықтардың арасында мұндай болмауы керек. Өзінен бұрын оқ өткізбейтін 

панцирь (қалқан) сұрағанымды жібермедің. Қазіргі өзімнің елшілерім арқылы саған екі бұлғын 

терісін, тағы да тағы да осындай екі тері жіберемін, - деген өтініші (Фишер, 1866: 449–450), 

Жоңғар хандығы билеушілерінің өзара қатынас деңгейінен хабардар етеді. Соңғысының 

келелі дәлелі Қазақ ханының шабуылынан барынша талқандалып, Орыс билігінен тірек 

іздеген Жоңғар билеушісінің тура аталған уақыттағы тығырыққа тірелген ахуалын паш етеді. 

Барша Сібір аймағын, соның ішіндегі оның батысы, Алтай өңірінің тарихын талдап, 

жариялаумен он сегізінші жүзжылдықтың елуінші жылдарынан кейінгі мерзімде сол 

уақыттағы ойшыл, өлкетанушы, солармен бірге, Еуропа және Ресей қоғамына өзінің батыл 

пікірлерімен, туындыларымен таныс болған А.Н. Радищев (1749–1802) жүйелі түрде 

айналысты. Зерттеуші белгілі себептермен бұл өңірде көптеген жылдар болды.Аталған уақыт 

көлемінде өлкетанушының бірнеше кітаптардан тұратын көп тақырыпқа арналған құнды 

еңбектер жазылды. Сібірдің батыс аймағының тарихын қамтитын ғалымның туындылары 

жиырмасыншы ғасырдың тууынан жарық көрген (Радищев, 1907: 633) түгелдей қосылды. 

Батыс Сібірдің өткені жазылған бұл еңбегінде зерттеуші көрсетілген аймақты ерте уазыттан 

мекендеп келе жатқан қазақ руларының, олардың арғы аталарының тарихы жазылған келелі 

мағлұматтар береді. Атап айтқанда ғалымның көрсетуінше: «Сібір ресейліктерге Ермак 

Тимофеевичтің оған жасаған жорығына дейін белгілі болған еді. Бұл уақытта (орыс 

жылнамасында Алтын Орда деп аталатын) Дешті-Қыпшақта билік еткен Шыңғысханның 

ұрпақтары өздерінің үстемдіктерін бөлшектенген Ресей өңірлеріне таратты; Батыс Ресейден 

ормандар, таулар және батпақтар арқылы бөлектенген Новгород Татар билігінен құтыла алды» 

(Радищев, 1907: 105). Одан арғы өлкетанушының: «Тура осы уақыттан бастау алатын Орыс 

патшалығының Сібір тұрғындарымен арадағы қатынасы оналтыншы жүзжылдықтың екінші 

жартысы басталғанға дейін беймәлім болды. Бірақта осы уақыттағы табылған жалғыз жазба 

деректен, мұнымен бірге сол мерзімдегі ресми жазба журналдан анықталғанындай,                                         

кейбір аталған өңір (Сібір) иеліктері орыс мемлекетіне қосылған еді. Ол айтылғандарға                                              

дәлел – cол уақыттағы Орыс билеушісінен (Иван Васильевич) бағалы аң терілерімен 

жиналатын салық алу мақсатымен арнайы дәрежелі қызметкерлер аттандырылатын. 

Сібірдегі жергілікті билік иесі Едигер Орыс патшасына мойындау құжатын 

табыстағанымен жергілікті бұл князь Патша қарамағына енуге деген місін қамтамасыз ете 

алмады, өйткені ол (Едигер) аталған уақытта Ертіс маңайына және оған келіп құтын көптеген 

өзен жағалауларындағы барша кеңістіктерге қожалық еткен Бұқар билеушісі Күшумнан 

жеңіліс тапты, осыдан барып бұл жерлер (Cібір) орыс билігіне өтпеген болатын», - деген 

мазмұндағы(Радищев, 1907: 109), келелі деректерінен оналтыншы жүзжылдықтың екінші 

жартысындағы Батыс Сібір өңірін орыс мемлекеті тарапынан өзіне қаратуының барысы мен 

және де Сібір (Көшім)хандығының мемлекеттің қуаттылығын арттырудағы әрекеттері 

көрсетіледі. Зерттеуші осы өңірдегі зерттеу жұмыстары кезінде жоғарыдағы көрсетілген 

уақыттағы байырғы халықтардың көптеген өкілдерінің, аталғандардың қатарындағы қазақ 

руларының жиынтық «козак-казак» есімімен белгілі болғандығына сараптама жасаған. 

Жинақтаған жазба деректеріне сүйене отыра: «орыс тіліндегі ұғынықты «казак» түркі 

тілінде «батыл, ержүрек» немесе жаугершіліктен алған пайдасын күн-көрісіне жұмсайтын 

тұлға» деген анықтамаға сай келеді. Ал орысша мағнасында бұл сөз «еркін, ешкімге 

бағынбайтын» деген мағынадағы анықтама» деп көрсетеді. Анығына тоқтағанда,                                                                       

«өздерінің күнделікті өмір-тәсілдерінің негізін тонаушылық, басқаның мүлкін тартып алуға 

бағыттаған «қазак» атауын алғандар айналасына осындай істерімен белгілі болған», - деген 

(Радищев, 1907: 113), - тұжырым жасайды автор. 

Аталған ойлары негізінде сол уақытта Еуропа және Ресей қоғамында кеңінен тараған 

«Козак» ұғымына Сібірді толығымен зерттеген бұл өлкетанушы Еуропа жиһангерлерінен 

басқа ресейлік көптеген ғалымдардан (Спасский, Якинф (Бичурин), Левшин) да ерте анықтама 

берді. Радищевтың ХVІІІ ғасырдың екінші жартысындағы тарихи еңбектерінде де                                     

Ресей зерттеушілерінің алғашқылары деңшгейінде ұланғайыр үлкен өлкеге «Сібір» деген есім 

берілуіне де тоқтаған. Радищевтің көрсетуінше: «Сібір осы атауымен Орал тауларынан 

Шығыс мұхитқа және Қырғыз даласы, Алтай мен Яблонный жоталарынан Мұзды мұхитқа 

дейінгі созылып жатқан 12 миллион шаршы шақырымды құрайтын бір-бірінен табиғаты 

жағынан ерекшеленетін кең ауқымды екі аймақ. Өзінің бастауын Орал тауларынан алатын 

біріншісі Енисейге дейін созылады, келесісі Ертістің жоғары ағысынан басталып, Обь пен 

Енисей жағалауы және осы өзендердің шығысындағы жерлерді қамтиды. Әртүрлі 

тайпалардың орналасуларына орай Сібірге қоныстану жиі және ертеден жүргізілген.                                          

Татарлар мен монғолдар оңтүстіктен, фин халықтары батыстан,самоед тайпалары Солтүстік 

мұхиттың жағалауынан, тунгустар Даур және Манжуриядан қоныс аударып, Сібірдің шығыс 

бөлігіне орналасқан еді» (Радищев, 1907: 117–120). Ғалымның одан кейінгі: «Мұнымен бірге 

тұрғындардың немесе олардың жеке топтарының қалдырған белгілері мүлдемге кездеспейді, 

болғандары қарапайым. Ал басқа жергілікті деректерде (татарлық) бұл аймақтарға ең артынан 

қоныс аударғандар туралы баяндалады. Усть-Камен және Семи Палат қоныстары 

жандарындағы орналасқан кұрылыс белгілерінің қирандылары Шыңғысхан уақытынан белгілі 

өзендер жағалауларынан табылатын жерлеу белгілері монғолдардың (татарлар) осы жерлерге 

(Cібір) щаюуылдарынан да ерте орын алуларынан болған болар, бірақ та Татар (монғол) 

руларының ертеден қалыптасқандығы белгілі емес. Зерттеушілер бағалы металл (мыс пен 

күміс) өндірушілердің өткен кезеңдерінің анық екндігін көрсетеді. Бұл уақытқа                                         

Сібір тауларынан (Алтай және Арғүн) тауларынан кездесетін ерте металл өндіру орындарын 

қосуға болады. Өзен бойларына таяу қоныс тепкен орындардан кездескен көне күнделікті 

тұрмыстағы пайдаланылып отырған көпқырлы, сонымен бірге сынбайтын тастан жасалған 

құралдар аса қажетті қажетті заттар ретінде қолданылған», - деген мазмұндағы (Радищев, 

1907: 121), - жазба мағлұмат бүкіл Сібірдің, соның ішіндегі оның Батыс және Алтай 

өңірлерінің байырғы халықтарының ерте дәуірлерден өмірге әкелген мәдениеттерінің 

құндылығын одан ары жариялай түседі. Осы баяндалғандармен бірге зерттеушінің: 

«Мүмкіндігінше жазба деректерді, құрылыс, т.б. нақты ескерткіштерді, бұлармен қатар бүгінгі 

уақытта аталған өңірлерді қоныс етіп келе жатқан тұрғындарды есепке кіргізсек, нәтижесінде: 

түркілер (татарлар) аталған өңірлерге (Сібір) монғолдардан ерте қоныс тепкен;                                                

2) осылармен қатар бұл халықтар егін егушілік те ене бастаған.үнемі көшіп жүретін мал 

бағумен айналысқан, оған қосымша олардың күнделікті тұрмыстарына егін егу де орын ала 

бастаған. 

Өздеріне тән болған аталған өркендеу кезеңінде олар осында келген; 3) Монголдар, 

келесі атаулары моголдар Сібір жеріне қоныс аударған мерзімдерінде мал түрлерін бағып, 

өсіргендерімен, бұл халықта қорытындысында отырықшылықты егін егу) кәсіп ететін 

тұрғындарға ұқсас жиі әшекей және қол шеберлігі заттары көп орын алған, осылардан барып, 

Алтайдан кездесетін металл өндіруге арналған алғашқы балқыту, тасу белгілері осыларға тиіс 

деп есептеуге болар» атты маңызды тұжырымы (Радищев, 1907: 121), - тұтастай                                          

Сібір өлкесін ерте кезең мерзімінен бері қоныс ете бастаған байырғы тұрғындардың есімдерін, 

бұл халықтардың тұрақты мекен-жайларын ажырата білудегі аса маңызды да келелі 

мағлұматтар екендігі айғақ. 

 

Қорытынды 

Мақалада жоғарыдағы неміс ғалымдары Миллер, Фишер және Ресей зерттеушісі 

Радищевтің келелі де, тарихи маңызын бүгінгі күнге дейін жоймаған туындылары арқылы 

ХVІІІ ғасырдың ортасына дейінгі Батыс Сібір, Алтай өңірін ата қоныстары еткен түркілік 

тұрғындардың, осылардың құрамындағы қазақтардың Орта жүзі руларының көрсетілген 

уақыттардағы барша тұрмыс, шаруашылықтық, әлеуметтік дамулары, сыртқы қарым-

қатынастары, солардың қатарындағы маңыздысы – мекендеген терииториялары туралы құнды 

деректер баяндалған. 

Міне, сондықтан да Миллер, Фишер, Радищевтің жоғарыдағы сараланған шығармалары 

көрсетілген мерзімдегі Еуразия аңғарын (соның ішінде нақтылап айтқанда, Батыс Сібір, Алтай 

аймағы) көне замандардан мекен етіп келген халықтардың осылардың қатарындағы қазақ 

тұрғындарының нақты тарихын паш етудегі қажетті шығарма екендігін айқындауға назар 

аударылды. Осы тұрғыда тоқтала кететін мәселе – жоғарыда баяндалғандарды саралай келе. 

Осы айтылғандармен бірге авторлардың бұл шығармаларындағы көрсетілген 

аймақтарды ғасырлар бойы ата қоныстары етіп, ондағы барлық тарихи дамулар мен 

өзгерістерге белсене ат салысып келген қазақ руларының осындай тарихын зерттеп, ғылыми 

бағалар берілуі де авторлардың бұл көлемді де маңызды н Қазақстан тарихын қазіргі заман 

талабына сай зерттеп, жариялаудағы міндетті түрде пайдаланылатын кітаптар деп есептеуге 

болады; 

- Аталғандардан барып, бұл ғалымдардың өз уақытындағы қазақ халқының ата-

қоныстары болған Батыс Сібір, Алтай өңірінің жан-жақты өткенін кеңінен жариялаудағы 

ғылыми кітаптары,олардан бұрынғы және кейінгі мерзімдегі дайындалып, жарыққа шыққан 

шығыс елдері, Еуропа, Ресей зерттеушілері туындыларымен мазмұндас және мәліметтері де 

бір мазмұнды, үндес екендігі де аталған авторлардың осы еңбектерінің маңызын одан ары аша 

түсетіндігі белгілі; 

- Бұл баяндалғандардың қатарында, аталған еңбектерде бұл өлке жергілікті 

қазақтарының көшпелі мал шаруашылығымен ғана айналысып қоймай, олардың ата-

бабаларының Алтайдағы тау-кен ісінің негізін салушылар болғандығы баяндалып, оның 

ерекше маңызына талдау берілген; 

- Олардың туындылардағы, атап айтқанда Миллер мен Фишердің кітаптарында 

Көшімхан мемлекетінің нақты тарихы, қазақтардың жоңғарларға күресі туралы деректер мен 

сипаттамалары тың мазмұндылығымен ерекшеленеді; 

Міне сондықтан да, көрсетілген авторлар шығармаларының деректерін мүмкіндігінше 

халқымыздың орта және ХVІІІ ғасырлар көлеміндегі тарихын жариялап, насихаттауға 

арналған орта мектеп және жоғары оқу орындары Қазақстан тарихына арналған оқулықтада 

оқыту, дәрістік, практикалық сабақтарда кеңінен пайдалану қажет деп есептейміз. 

 

Ұсыныс 

Жоғарыдағы шетелдік ғалымдардың осындай еңбектерін талдай және оларды 

Отанымыздың тарихын одан ары насихаттаудағы болашақтағы ғылыми туындылар дайындау 

мен Еліміздің оқу орындарында пайдалану мақсатында төмендегідей ұсыныстар жасау қажет 

деп есептейміз: 

- Мазмұндары сараланып, тарихи маңызын осы уақытқа дейін жоймаған, алайда аз санды 

түп-нұсқалары Еуропа, Ресей ғылыми кітапханаларында ғана сақталып отырған бұл 

авторлардың шығармаларының көшірмелері мен электронды нұсқаларын дайындап, еліміздің 

оқу орындары кітапханаларына жеткізуді қамтамасыз ету; 

- Атап айтқанда, осы кітаптардың түп-нұсқалары толығымен сақталып, бір-екі данадан 

ғана кездесетін Ресей Федерациясы Санкт-Петербург Мемлекеттік Университетінің Горький 

атындағы Бас кітапханасындағы сирек кездесетін әдебиет қорындағы Қазақстан тарихының әр 

кезеңдерін қамтитын бұлардан басқа мөлшермен 100-ден аса тираждары аса аз құнды көне 

кітаптардың авторлары, атауларын анықтап, электронды нұсқаларын алдыруды қамтамасыз 

ету; 

- Бұлармен бірге ресейлік аталған жоғары оқу орны кітапханасындағы сирек кездесетін 

әдебиеттер қорындағы түгелдей сандары сақталынған алайда тираждары өте аз, Қазақстан 

тарихының ХVІІІ ғасырдың соңына дейінгі барлық бағыттағы тарихы қамтылған Шығыс, 

Еуропа мен Ресейдің танымал зерттеушілері дайындаған еңбектері жарияланған 1818–1825 

жылдар аралығындағы шығып келген «Сибирский вестник» және «Азиатский вестник» 

ғылыми журналдарының электронды көшірмелерін Еліміздің ғылыми зерттеу орындары мен 

жоғары оқу орындары кітапханаларына алдыру қызметін іске асыру мақсатында өзара 

келісімдер жасалуын іске асыру да қажеттілікті керек етеді; 

Міне осындай нақты жұмыстар жүзеге асырылғанда, Қазақстан тарихын дәлелді 

деректер негізінде жазуға, тарихшы ғалымдар мен зерттеушілердің осы мақсаттағы 

қызметтеріне үлкен көмек жасалатындығы анық. 

